
Nowe wi setirige ki ŋga. 
Nowe wìla pye lesinŋɛ konaa 
jɛrɛgisaga fu wi sanga wi ni. 
Wìla pye na tanri Yɛnŋɛlɛ 
konɔ li na wi yinwege piliye yi ni 
fuun yi ni. A Yɛnŋɛlɛ lì si tara 
                         ti wele mari yan ti 
                                      yɛn ma 
                                      jɔgɔ, katugu 
                                      sɛnwee piile pe 
                                                ni fuun pàa 
                                                     pye na kapege  
                                                     piin laga tara ti na.



A Yɛnŋɛlɛ lì sigi yo Nowe wi kan fɔ: «Mìgi 
kɔn maga tɛgɛ, mbe yaara nda fuun mì da 
ti tɔngɔ mberi wɔ wa sanga ŋa wo ni, 
           katugu leele pe yɛn na kapere ti 
           piin tara ti lagapyew. Wele, mi 
           yaa poro naa tara ti ni 
                  pe pinlɛ mbe 
                  pe tɔngɔ.»



«Ma tɔnmɔkɔrɔ gbeŋge gbegele ma 
yɛɛ kan gofɛri tire ni, ma yumbiile wɔ 
wa ki nawa, maga nawa naa ki puŋgo 
    ki wɔlɔgɔ joro panyi ni.»



Wele, maga gbegele ki 
gbegewe mba po na: ki 
titɔnlɔwɔ pi pye mɛtɛrɛ 
cɛnmɛ naa nafa 
shyɛn ma 
yiri kɛ 

(150), ki 
gbemɛ pi pye 
mɛtɛrɛ nafa ma 
yiri kaŋgurugo, ki 
yagawa pi pye mɛtɛrɛ 
kɛ ma yiri kaŋgurugo.



«Ma yaakara ti cɛnlɛ pyew 
ta lɛ mari le wa ma yɛɛ 
kɔrɔgɔ, ti pye mboro naa 
   to ni, ye yaakara.»



Yaara nda fuun ti yɛn yinwege na, ma ti cɛnlɛ pyew 
ti shyɛnzhyɛn yigi, naŋa naa jɛlɛ, ma ye ti ni wa 
                tɔnmɔkɔrɔ gbeŋge ki ni, jaŋgo to mbe ta ti 
                koro yinwege na wa ma ni.



Yaayoro to naa woŋgaala mbele pe 
yɛn kpoyi, ma ti shyɛnzhyɛn tɛgɛsaga 
kɔlɔshyɛn wɔ ti ni, ti nambala naa ti 
jɛɛlɛ, ma si nda ti yɛn fyɔngɔ ni ti 
tɛgɛsaga nuŋgba nuŋgba wɔ fun, 
ti nambala naa ti jɛɛlɛ.



Nowe naa wi jɔ, naa 
wi pinambiile poro naa 
pe jɛɛlɛ pe ni, pè si pinlɛ 
ma ye wa tɔnmɔkɔrɔ gbeŋge 
ki ni tɔnŋgbɔɔ pi kala na.



Yɛlɛ na ni Nowe wìla ta yɛlɛ 
cɛnmɛ kɔgɔlɔni (600), ki yɛlɛ li 
yeŋge shyɛn wogo ki pilige kɛ ma 
yiri kɔlɔshyɛn wogo ki na, tara ti 
nɔgɔna tɔnmɔ wegele ke ni fuun ke 
si janri ma yiri lɛgɛrɛ. A naayeri 
tɔnmɔ wegele kè si yɛngɛ.



A tisaga ki nɛɛ paan tara ti na yɔnlɔ 
nafa shyɛn naa yembinɛ nafa shyɛn ni.



Tɔnmɔ pìla pan tara 
ti na ma lɛgɛ jɛŋgɛ, 
a tɔnmɔkɔrɔ gbeŋge 
ki nɛɛ yɛgɛ tɔnmɔ pi 
go na.



A ka nɛɛ tari tɔnmɔ pi lɛgɛwɛ pi na fɔ ma saa yanwira 
titɔɔnrɔ ti ni fuun ti tɔn. Yaraga ŋga fuun yinwege 
wɔnwɔn la pye ki ni laga tara ti na, a ki ni fuun kì ku.



Ɛɛn fɔ, Yɛnŋɛlɛ li jatere wìla pye Nowe 
wi na, naa woŋgaala poro naa yaayoro 
ti ni fuun ti na, nda tìla pye wi ni wa 
tɔnmɔkɔrɔ gbeŋge ki ni we. A Yɛnŋɛlɛ 
lì si tifɛlɛgɛ yirige, a kì pan na 
                      tara ti fee, a tɔnmɔ 
                      pi nɛɛ tinri.



Ko puŋgo na, a Nowe wì 
si ketenɛ la yirige mali wa, 
jaŋgo mbege jɛn na kaa pye 
tɔnmɔ pi waga wa tara ti na.



Ki yɛlɛ li yeŋge shyɛn wogo ki pilige nafa ma yiri 
kɔlɔshyɛn wogo ki na, a ko si yala tara tìla 
waga pew. A Yɛnŋɛlɛ lì sigi yo Nowe wi 
            kan fɔ: «Ye yiri wa tɔnmɔkɔrɔ 
                             gbeŋge ki ni, mboro 
                             naa ma jɔ, naa ye
                                    pinambiile poro 
                                    naa pe jɛɛlɛ 
                                    pe ni.»



A Nowe wì si saraga 
wɔsaga kan maga le 
Yawe Yɛnŋɛlɛ li kɛɛ. 
A wì si yaayoro to 
naa sannjɛrɛ ti nuŋgba 
nuŋgba yigi, nda ti yɛn 
kpoyi Yɛnŋɛlɛ lì yɛgɛ na, 
mari wɔ saraga Yɛnŋɛlɛ 
li yeri, mari sogo wa 
saraga wɔsaga 
ki na.



A Yɛnŋɛlɛ lì sho 
naa fɔ: «Yɔn finliwɛ 
mba mi yaa le ye ni,
naa yaara nda fuun ti 
yɛn yinwege na wa ye 
ni ti ni, konaa leele mbele 
fuun pe yaa ka yiri ye puŋgo

na pe ni, pi kacɛn    
       wowi ŋa. Mi yaa na   
       yaanŋgondi wi tɛgɛ   
wa kambaara ti na, wi 
pye na yɔn finliwɛ pi 
kacɛn, po mba mì le 
tara woolo pe ni we.»



«Sanga o 
sanga mi ka ti 
tisaga kiga wɔ, pa 
yaanŋgondi wi yaa 
yiri wa kambaara ti na. 
Yɔn finliwɛ mba mì le ye ni, 
naa yaraga ŋga fuun ki yɛn

yinwege na ki cɛnlɛ 
                pyew li ni, mi yaa la 
           nawa tuun ki yɔn finliwɛ 
        pi na. Tɔnŋgbɔɔ se ka 
        pan mbe yaara nda ti 
        yɛn yinwege na ti tɔngɔ 
        naa laga tara ti na.»



Kona, a Yɛnŋɛlɛ lì si 
duwaw Nowe wo naa wi 
pinambiile pe na, ma pe 
pye fɔ: «Ye se, ye lɛgɛ,
ye tara ti yin.»



«Nowe wi pinambiile 
mbele pàa yiri wa tɔnmɔkɔrɔ 
gbeŋge ki ni pe mɛrɛ ti nda: Sɛmu, 
naa Kamu konaa Zhafɛti. Kamu 
wìlapye Kana wo to. Nowe wi 
pinambiile taanri poro wɛlɛ 
yɛɛn. Pe setirige piile 
            poro wɛlɛ

pè se ma tara ti 
ni fuun ti yin.» 

Katugu dunruya woolo pe Yɛnŋɛlɛ li 
ndanla jɛŋgɛ, fɔ a lì li Pinambyɔ 

nuŋgba wi kan, jaŋgo lere ŋa fuun ka 
taga wi na, wiga ka ku. Ɛɛn fɔ, wi 

yinwege mbakɔgɔ ki ta.



Ɔrɔmu 3:23
katugu lii wa wɔ wa ni, leele pe ni fuun pè kapege pye, pe 

ni fuun pè Yɛnŋɛlɛ li gbɔgɔwɔ pi la.

Ɔrɔmu 6:23
Katugu kapege ki sara wi yɛn kunwɔ. Ɛɛn fɔ, yarikanga ŋga 
Yɛnŋɛlɛ li maa kaan waga, ko ki yɛn yinwege mbakɔgɔ ŋga 

wè ta wa we gbogolomɔ pi ni we Fɔ Zhezu Kirisi wi ni.

Eburuye 9:27
Kì kɔn ma tɛgɛ lere pyew wi kan wi ku kusaga nuŋgba, ko 

puŋgo na, Yɛnŋɛlɛ lii kiti kɔn wi na.

Efɛzi 2:8,9
Yɛnŋɛlɛ li yinmɛ po fanŋga na yè shɔ ye tagawa pi kala na. 

Ko si yiri yoro yeri, Yɛnŋɛlɛ lo yarikanga yi.
Ye kapyere to tulugo si ma, jaŋgo lere kpɛ ka                   

kaa yɛɛ gbɔgɔ.



Ɔrɔmu 10:9,10
Na ma kaga yo mbege filige wa ma yɔn mbe yo fɔ Zhezu 
wo wi yɛn we Fɔ we, konaa mbe taga ki na wa ma kotogo 

na fɔ Yɛnŋɛlɛ lùu yɛn maa yirige wa kunwɔ pi ni, pa ma yaa 
shɔ. Katugu na lere wiga taga wa wi kotogo ki na, Yɛnŋɛlɛ li 

mɛɛ wi pye lesinŋɛ. Wi maga yo maga filige wa wi yɔn, 
Yɛnŋɛlɛ li mɛɛ wi shɔ.

Zhan 3:16,17
Katugu dunruya woolo pe Yɛnŋɛlɛ li ndanla jɛŋgɛ, fɔ a lì li 

Pinambyɔ nuŋgba wi kan, jaŋgo lere ŋa fuun ka taga wi na, 
wiga ka ku. Ɛɛn fɔ, wi yinwege mbakɔgɔ ki ta.

Yɛnŋɛlɛ lii li Pinambyɔ wi tun laga dunruya wi ni wi pan wi 
kiti kɔn sɛnweele pe na. Ɛɛn fɔ, lùu tun, jaŋgo dunruya 

woolo pe shɔ wi fanŋga na. 



1 Jhan 5:11-13
Ki sɛrɛya wowi ŋa fɔ: Yɛnŋɛlɛ lì yinwege mbakɔgɔ ki kan 

we yeri, ki yinwege ki yɛn na taa li Pinambyɔ wo ni. Ŋa ka 
yɛnlɛ Yɛnŋɛlɛ li Pinambyɔ wi na, yinwege ki yɛn wi ni. Ŋa si 

yɛnlɛ li Pinambyɔ wi na, yinwege ki woro wi ni fyew. 
Yoro mbele yè taga Yɛnŋɛlɛ li Pinambyɔ wi mɛgɛ ki na, mi 
yɛn naga kagala ŋgele ke yɔnlɔgi mbe ke torogo ye kan, 

jaŋgo yege jɛn ye yo yè yinwege mbakɔgɔ ki ta.



Zhenɛsi 6 – 10

Storyline by: Edward D. Hughes
Illustrated by: Byron Unger, Lazarus

and Alastair Paterson
Adapted by: M. Maillot; Tammy S.

Djimini Senoufo Bible (dyi)  © 2015, Wycliffe Bible 
Translators, Inc. 

©2026 Bible for Children, Inc.
www.M1914.org       www.bibleforchildren.org

https://live.bible.is/bible/DYIIBS/MAT/1

https://live.bible.is/bible/DYIIBS/MAT/1

	Slide Number 1
	Slide Number 2
	Slide Number 3
	Slide Number 4
	Slide Number 5
	Slide Number 6
	Slide Number 7
	Slide Number 8
	Slide Number 9
	Slide Number 10
	Slide Number 11
	Slide Number 12
	Slide Number 13
	Slide Number 14
	Slide Number 15
	Slide Number 16
	Slide Number 17
	Slide Number 18
	Slide Number 19
	Slide Number 20
	Slide Number 21
	Slide Number 22
	Slide Number 23
	Slide Number 24
	Slide Number 25
	Slide Number 26



